
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման նախարարության միգրացիոն պետական ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

1. Իրավական ակտի անհրաժեշտությունը /նպատակը.

Հայաստանի Հանրապետության Վարչապետի մոտ 2012 թվականի սեպտեմբերի 5-ին կայացած Հայաստանի Հանրապետության և Եվրոպական Միության  միջև  հետընդունման /ռեադմիսիայի/ համաձայնագրի նախագծի  հետ կապված հարցերի քննարկման մասին խորհրդակցության Արձանագրության 7.1 կետի համաձայն ՀՀ  տարածքային  կառավարման  նախարարության  Միգրացիոն պետական ծառայությունը սահմանվել  է  որպես  համաձայնագրի  իրականացման համար  իրավասու  մարմին: Այդ կապակցությամբ անհրաժեշտ է, որ  Միգրացիոն պետական ծառայությանը հնարավորություն ընձեռնվի օգտվելու ՀՀ քաղաքացիների անձնագրերի տեղեկատվական բազայից, քանի որ ռեադմիսիոն համաձայնագրով սահմանված են  շատ կարճ ժամկետներ հետընդունման հայցին պատասխանելու համար:

Ընթացիկ իրավիճակը և խնդիրները.

 ՀՀ ոստիկանությունը  տեղեկացրել  է  որ իրենց  համակարգչային  ցանցը  սպասարկում  է  <<ՖՎ&Գ>> ՍՊԸ-ն,  և  առաջարկել  այդ  ընկերության  միջոցով կապ  հաստատել  Անձնագրերի  և վիզաների  վարչության  ավտոմատացված համակարգի  հետ:  <<ՖՎ&Գ>> ՍՊԸ-ին  դիմելով  ստացել ենք նրանց առաջարկը` վերոհիշյալ  համակարգին  միանալու համար անհրաժեշտ սարքի ձեռք բերման, տեղադրման և ծրագրի սպասարկման համար պահանջվող ֆինանսական միջոցների վերաբերյալ, որը կազմում է 498,8 հազար դրամ գումար, այդ թվում`  սարքի ձեռք բերման համար – 420,0 հազ.դրամ, սարքի տեղադրման համար – 50,0 հազ.դրամ, ծրագրի սպասարկման համար  - 28,8 հազ.դրամ:




Քանի որ նշված սարքը և ծառայությունները մատուցում է միայն <<ՖՎ&Գ>> ՍՊԸ-ն և համաձայն ՀՀ Վարչապետի հանձնարարականի ծառայությունների մատուցումը պետք է կատարվի հնարավոր սեղմ ժամկետներում, այդ պատճառով ծառայությունը նպատակահարմար է գտնում դրանք ձեռք բերել բանակցային ընթացակարգով առանց գնման հայտարարության /ԲԸԱՀ/:

2. Տվյալ բնագավառում իրականացվող քաղաքականությունը.

Բնագավառում ՀՀ քաղաքականությունը միտված է ՀՀ միջազգային վարկի  բարձրացմանն այն առումով, որ  մեր պետությունը պատրաստակամ է քաղաքակիրթ լուծումներ գտնել այնպիսի կարևոր հիմնախնդրի առնչությամբ, ինչպիսին է անօրինական միգրացիան::




3. Կարգավորման նպատակը և բնույթը.

Կապահովվի  
միջազգային համաձայնագրով  ստանձնած  պարտավորությունների`  ՀՀ-ի կողմից  պատշաճ մակարդակով  իրականացումը:     

Նախագծի մշակման գործընթացում ներգրավված  ինստիտուտները և անձինք.

Նախագծի մշակումն իրականացրել է ՀՀ ՏԿՆ միգրացիոն պետական ծառայությունը: 

4. Ակնկալվող արդյունքը.

 

ՀՀ  տարածքային  կառավարման  նախարարության  Միգրացիոն պետական ծառայությունը հնարավորություն կստանա օգտվելու ՀՀ քաղաքացիների անձնագրերի տեղեկատվական բազայից, ինչն  անհրաժեշտ  է նախաստորագրված  ռեադմիսիոն համաձայնագրով սահմանված    ժամկետներում  հետընդունման հայցերին պատասխանելու համար:

